
Comisión de Derechos Humanos 
de la Ciudad de México

¿Mnajä’äp tii ja Comisión de Derechos 
Humanos de la Ciudad de México (cdhcm) 
tyimpy?

Ja’ pat’äjtëp ku tnëtëna’aty jëts tmëjpëjktä’äkt na’muk 
jä’äy myëjk’äjtën tiiy’äjtë’n yää nëwemp.

Japety, jaa ja mëjk’äjtë’n tpëjkta’aky jëts tpayo’oy ku 
tu’uk servidor público (pën kutunk’äjtp) t’ëjxwitsy 
jëts tjënaxy ja jä’äy myëjk’äjtën tyiiy’äjtë’n Jëts kowan 
t’ejxtä’äy xë’n ja tëko’oyë’n t’akkukët.

Nayten mëjk’äjtë’n tpëjkta’aky jëts yaknë’ëjxpëkët 
jëts yak’apëjpäkt ja jënmä’äny metep nyëtënaapy ja 
jä’äy myëjk’äjtën tiiy’äjtë’n jëts na’muk n’ejx’äjtë’n.

¿Pën pat’äjtëp ku tnë’ämptooët ja cdhcm 
pyëtëjkë’ëny?

• Tu’uk jä’äy ok tu’uk käjp.
• Organizaciones de la sociedad civil. 
• Ja jä’äy myuku’uk pën te’n yakmutuntëkeepy, ja 

mëjënkon ok eypyën jä’äy pën nyajä’äp 
ku jaa pën yakmutuntëkey, pat’äjtëp nayte’n ja 
mutsk’anä’äjk ok yukya’kptëjk ku ja pëtëjkë’ëny 
tnë’amptooët.

¿Xë’n yaknë’amptoo ja Comisión 
pyëtëjkë’ëny?

• Mää neky ja mjotmay xjä’äty.
• Yakjäjtp ku mtimynyëjkxt jam mää maypiky 

tyuntääjk.
• Ok yakjäjtp ku mkäjpxt yää: 55 5229 5600.
• Kax m’ayuujk mää yä’ät correo: 

quejas@cdhcm.org.mx
• Ok ejxtä’äy mää internet: https://cdhcm.org.

mx/quejaform/queja.php
• Pën mutsk’anä’äjk ok yukya’kptëjk mejts yää 

mtëkët: https://lacasadelarbolvirtual.cdhcm.
org.mx/presenta-tu-queja/

¡Najäw ejx’ät xë’n ëëts ja’ ntunk!

Descarga en español y lenguas indígenas en:

https://piensadh.cdhcm.org.mx/index.php/folletoser/2024-cdhcm

Ayuujk Mixe alto del centro

https://cdhcm.org.mx/quejaform/queja.php
https://lacasadelarbolvirtual.cdhcm.org.mx/presenta-tu-queja/


3. Indagación preliminar

Ku yää mjä’ät ja Comisión pat’äjtëp ku wätsojët jëts 
kowan ku mëjk’äjtën tu’nt jëts ja mjotmay t’akkukët 
jëts yë’ pat’äjtëp ku t’ejxtä’äty ja kutunk pën te’n 
mëjk’äjtën myëët’ajtpy ku t’akkukët.

4. Investigación

Pën ka’t ja mjotmay pojë’n kyuk mää indagación 
preliminar kowan ku tsyontä’äkt tu’uk investigación 
määte’n yakpayo’oyä’äny xë’nten ojts mejts ja 
mmëjk’äjtën mtiiy’äjtën ojts yakjënaxy. 

Ku yä’ät te’n jyät ja Comisión pat’äjtëp ku 
m’akjamyëët’ät jëts m’aktu’uwetst m’akkäjpxwejët 
pën te’n xakmay’aty.

5. Recomendación

Ja Comisión pat’äjtëp ku ja käjpxwejën tmo’oty 
nayte’n ja kutunktëjk pënety ojts mejts ja mmëjk’äjtën 
mtiiy’äjtën tjënaxy jam tukmëëtoä’äny xë’n te’n 
yaktu’nt jëts ja tëko’oyë’n t’ak’eyët t’akpäätët. 

Ja kutunktëjk kë’m pat’äjtëp pën y’axäjëp ok kat ja ää 
ayuujk pen y’axäjëp, ja comision pat’äjtëp ku t’ejxt 
pën pyatimy ja kutunk ëxtam ojts yak’anmayë’n. 

Tukë’y ja mëjk’äjtën metep ja cdhcm tyimy 
ti’ny ja tyaky, ka’t ja yakkujëy.

¿Xë’n ja neky xkaxt?

• Këjxjä’äy ja xyëë pën ja comisión pyëtëjkë’ëny 
nyë’ämpto’ëp.

• Këjxjä’äy ka’pxy mää mtsëën, mnumero mää 
m’akmëkäjpxt jëts tu’uk correo mää ayuujk 
x’axäjët.

• Këjxjä’äy xë’n ojts ja mëtuntëko’oyë’n nyaxy.
• Këjxjä’äy na’muk jä’äy xyëë pënety ojts mejts 

mutuntëkey.
• Këjxjä’äy ja xyëë pë’n ojts yakmutuntëkey.

Tukë’y yä’ät ayuujk metep mejts mkëjxjaapy 
yakpëjkë’kämp yakayu’utsämp ëxtam ja ley 
protección de datos personales vigente tanëpëjktääk.

Pën ka’t ka’pxy ja ayuujk xnajäw metep 
m’aknë’ampo’ëp kowan ku ka’pxy xyäjkkëxt jëts ja 
në’ënë’n tyu’uyo’oty. 

Xë’n ja cdhcm t’aktu’upiky ja mnë’ënë’n

1. Orientación

Pyatmëteepy ja m’ayuujk jëts m’ak’anmay xë’n te’n 
yaktu’nt jëts ja mjotmay yakpayo’oty.

Ku ka’t ja Comisión mëjk’äjtë’n tmëët ok ka’t 
ja pyat’aty ja mejts mjotmay jaa kë’m t’ejxtä’äy 
määte’n pyat’aty ku m’akpëtëkët.

2. Restitución inmediata de derechos

Pën tëë ja kutunk tjënaxy ja mejts mmëjk’äjtë’n 
mtiiy’äjtë’n jëts yakjäjtp ku t’ak’eyët t’akpäätët, 
mak’amptoompetämp pën mkupijkpy ku te’n kyukët 
jëts ja Comisión t’ejxtä’äyä’äny xë’n te’n pojë’n 
tyu’uyo’oty.

Pën ka’t te’n xkupiky pën ka’t ja kutuntëjk mejts 
mmëjk’äjtën tiiy’äjtë’n t’akjëmpetä’äny pën tëë kajaa 
ja tëko’oyë’n timy tatëk ok pën ja tëko’oyën kajaa 
y’amääy jëts ka’t ja pyat’aty ku ja’y kajpxy t’akjëmpet 
kowan ku jatu’uk tu’u yakëkt jëts tëkatsy tyu’uyo’oty.



Yää xpäät 
 Av. Universidad 1449, col. Pueblo Axotla, 

  demarcación territorial Álvaro Obregón, 
  01030 Ciudad de México.

Yää mkäjpxt 
 55 5229 5600.

Juun tyunt 
xëjny koots ka’pxy tu’uk jëmëjk.

Página web 
 https://cdhcm.org.mx

Correo electrónico 
 cdhcm@cdhcm.org.mx

Delegaciones de la cdhcm en alcaldías 
Mayjëjp tuntääjk yää nëwemp jëts jënkon jä’äy 
tmëët’ät yä’ät pëtëjkë’ëny. Yää xnajäwët mää xpäät: 

 https://piensadh.cdhcm.org.mx/index.php/ 
  folletoser/2024-delegaciones

Ombudsmóvil 
Te’n yakxëëmo’oy ja tuntääjk metep japom japom 
tëkäjtsp jëts ey myää xpäät. 

 https://cdhcm.org.mx/delegaciones-de-la- 
  cdhcm-en-alcaldias/

  
/CDHCMX @CDHCMX @CDHCMX

¡Jamyats, ti’iny tukë’y yä’ät 
pëtëjkë’ëny tyäky!

Jajp nayte’n jatu’uk pëtëjkë’ëny 
metep ja cdhcm yajkpy...

Mëjk’äjtën tyimpy jëts ja jä’äy myëjk’äjtën 
tiiy’äjtën yak’ejx’ät mää foros, campañas 

jëts eventos mää may jä’äy nyaymikyë’n.

Tunmujkp käjpxmujkp mëët organizaciones 
de la sociedad civil, universidades jëts 

organismos internacionales jëts ja mëjk’äjtën 
tiiy’äjtën yakmëjjäwët jëts yakpatu’nt.

Yak’e’eyëp mayjëjp neky määte’n yakjaytyany 
ja jä’äy myëjk’äjtën tiiy’äjtën yää naxwiiny.

Mëjk’äjtën pyëjktakpy jëts ja mëj 
kutunk tmëjjäwët jëts tpatu’nt ja jä’äy 

myëjk’äjtën tiiy’äjtën mää eymyëtep tunk meteo 
jyënmä’äny’äjtëp. 

Mëjk’äjtën pyëjktakpy jëts ja jä’äy myëjk’äjtën 
tiiy’äjtën yak’apëjpäkt mää talleres jëts neky 

metep may jä’äy t’ejxtëp.

Pën jawaan m’aknajäwyampy yää 
x’ejxtä’äty:

Aprendedh-Aprendhremoto 
Yää jä’äy yak’ëjxpiky may jëjp tee ayuujk. 

 https://cdhcm.org.mx/educacion/

La Casa del Árbol Virtual 
 https://lacasadelarbolvirtual.cdhcm.org.mx

Piensadh 
Yää awä’äts’äjtën m’akmo’oy jëts tukë’y ayuujk 
metep ja cdhcm yäjkpy xakjënäkt mää ja mpujx 
computadora. 

 https://piensadh.cdhcm.org.mx/

Traducción al mixe alto del centro:  
Diana Laura Domínguez Martínez.

